
… ……………. 2018 թվականի N …-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017  ԹՎԱԿԱՆԻ  ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ 
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ և 23-րդ հոդվածի 3-րդ կետերի` Հայաստանի Հանրապետության կառավարությունը    ո ր ո շ ու մ     է.

1. «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի «Հայաստանի Հանրապետության 2018 թվականի պետական բյուջեի կատարումն ապա​հովող միջոցառումների մասին» N 1717-Ն որոշման մեջ կա​տարել փոփոխություններ` համաձայն NN 1, 2 և 3 հավելվածների:
2. Հայաստանի Հանրապետության 2018 թվականի պետական բյուջեով նախա​տեսված Հայաստանի Հանրապետության կառավարության պահուստային ֆոնդից Հայաս​տանի Հանրապետության քաղաքաշինության կոմիտեին 2018 թվականին հատկացնել 16,720.0 հազար դրամ, այդ թվում`
1) վարչական սարքավորումների ձեռքբերման նպատակով 4,720.0 հազար դրամ՝ բյուջետային ծախսերի տնտեսագիտական դասակարգման «Վարչական սարքավորումներ» հոդվածով, 

2) ««Սևան» ազգային պարկի» Լճաշեն-Սևանի թերակղզի հատվածի գոտիավորման նախագիծ և քաղաքաշինական կանոնադրություն» նախագծային աշխատանք​ների նպատակով 12,000.0 հազար դրամ` բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով: 
3. Սույն որոշման N 1 հավելվածում նշված մարմինների ղեկավարներին` Հայաս​տանի Հան​րապետության կառավարության 2017 թվականի դեկ​տեմ​​բերի 28-ի «Հայաս​տանի Հան​րա​պետության 2018 թվականի պետական բյուջեի կա​տա​րումն ապա​հովող միջո​ցառումների մասին» N 1717-Ն որոշման N 11 և 12  հավել​վածներ​ում կատարվող՝ սույն որո​​​շումից բխող փո​փո​խու​թ​յուն​ների մասին 15-օրյա ժամկետում տեղեկացնել Հայաստանի Հանրա​պե​տու​թ​յան ֆի​նանս​ների նախարարությանը: 
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ

Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու, ինչպես նաև Հայաստանի Հանրապետության քաղաքաշինության կոմիտեին 

գումար հատկացնելու մասին
1. Անհրաժեշտությունը. ՀՀ կառավարության վերը նշված որոշման նախագծի (այ​սու​հետ` Նախագիծ) ըն​դու​նու​մը պայմա​նավորված է ՀՀ 2018 թվականի պետական բյուջեով նախատեսված ծախսային ծրագրերի ֆինանսավորման գծով ընթացիկ տարվա 9 ամսվա կատարողականի արդյունքներով հատկա​ցում​ների ազատականացվող (տնտեսվող) մասի հետագա տնօրին​ման անհնրաժեշտությամբ:
2. Ընթացիկ իրավիճակը և խնդիրները. ՀՀ 2018 թվա​կա​նի պետական բյուջեով նախատեսված որոշ ծրագրերով նախատեսված հատ​կա​ցում​նե​րի գծով կառաջանա մի​ջոցների տնտեսում, որից ուղղվելու են «Սպայական անձնակազմի և նրանց ընտանիքների անդամների կենսաթոշակներ» ծրագրին 1,740.6 մլն դրամ, «Ծերության, հաշմանդամության, կերակրողին կորցնելու դեպքում սոցիալական նպաստներ» ծրագրին՝ 79.0 մլն դրամ, «ՀՀ օրենքներով նշանակված կենսաթոշակներ» ծրագրին՝ 20.0 մլն դրամ, «Աշխատանքային կենսաթո​շակ​ներ» ծրագրին՝ 8,764.6 մլն դրամ, «Մայրության նպաստի վճարում» ծրագրին՝ 365.8 մլն դրամ, «Երեխայի ծննդյան միանվագ  նպաստ» ծրագրին՝ 442.2 մլն դրամ և ՀՀ կառավարության պա​հուս​տային ֆոնդ՝ 953.9 մլն դրամ: 
Միաժամանակ ՀՀ քաղաքաշինության կոմիտեի առաջարկությամբ Նախագծով նախատեսվում է ՀՀ կառավարության պահուստային ֆոնդի հաշվին ՀՀ քաղաքաշինության կոմիտեին հատկացնել 16,720.0 հազար դրամ, այդ թվում`

ա) ՀՀ քաղաքաշինության կոմիտեի համար վարչական սարքավորումների ձեռքբերում` 4,720.0 հազար դրամ:

բ) ««Սևան» ազգային պարկի» Լճաշեն-Սևանի թերակղզի հատվածի գոտիավորման նախագիծ և քաղաքաշինական կանոնադրություն» նախագծի մշակում (կոնստրուկ​տորական և ինժեներական մասեր)` 12,000.0 հազար դրամ:

3. Կարգավորման նպատակը և բնույթը Նախագծի նպատակն է կարգավորել ՀՀ 2018 թվականի պետական բյուջեի կատարման ընթացքում առաջացած սոցիալական պաշտպանության ոլորտի խնդիրների լուծումը: Այդ կապակցությամբ Նախագծով առաջարկ​վում է բյուջետային հատ​կա​ցում​ների միջծրագրային վերա​բաշ​խան միջոցով վերը նշված տնտեսումներն ուղղել ՀՀ 2018 թվա​կա​նի պետական բյուջեով նախատեսված մի շարք ծախսային ծրագրի գծով առաջացած պարտավորությունների կատարմանը և ՀՀ կառավարության պա​հուստային ֆոնդի համալրմանը:
4. Տվյալ բնագավառում իրականացվող քաղաքականությունը. Նախագիծը չի նա​խա​տե​սում տվյալ բնագավառում իրականացվող գործող բյուջետային քաղաքականության փո​փո​​խութ​յուն:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​​​​ընթացում այլ ինստիտուտներ և անձիք չեն ներգրավվել: 

6. Ակնկալվող արդյունքը. ՀՀ 2018 թվա​կա​նի պետական բյուջեով նախատեսված որոշ ծրագրերով նախատեսված հատ​կա​ցում​նե​րի գծով կանխատեսվող տնտեսումների նպա​​տակայնության և հասցեականության փոփոխություն և տնօրին​ում:

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունմամբ ՀՀ 2018 թվականի պետական բյու​ջեի եկամուտները և ծախ​սե​րը չեն փոփոխվում:  

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի մշակման համար կիրառված իրավական ակ​տերն են` 

- «Հայաստանի Հանրապետության բյուջետային համակարգի մասին» ՀՀ օրենքը,
- «Հայաստանի Հան​րա​​պե​տու​թյան 2018 թվականի պետական բյուջեի մասին» ՀՀ օրեն​քը,

- ՀՀ կառավարության 2017 թվականի դեկտեմբերի 28-ի «Հայաստանի Հան​րապետու​թ​յան 2018 թվականի պետական բյուջեի կա​տա​րումն ապա​հովող միջոցառումների մասին»           N 1717-Ն որո​​շու​մը:
